
 

 

 

БАСПАСӨЗ МӘЛІМДЕМЕСІ 
 

Алматы қаласы  2026 жылғы 15 қазан 

 

KASE биржа нарығының 2026 жылдың үшінші тоқсаны мен тоғыз 
айындағы жұмысының нәтижесін жариялайды 

 

"Қазақстан қор биржасы" АҚ (бұдан әрі – KASE, Биржа) өзінің 2026 жылдың тоғыз айындағы 
қызметінің негізгі нәтижесін хабарлайды: 

 KASE-де жасалған сауда-саттықтың жиынтық көлемі 397,6 трлн теңгені құрап, 2025 жылдың 
сәйкес кезеңімен салыстырғанда 43,0% немесе 119,6 трлн теңгеге ұлғайды. 

 KASE индексінің мәні 7 795,44 тармаққа дейін 10,9% көтерілді. 

 Акциялар нарығының капиталдандырылуы 23,1 % немесе 9,0 трлн теңгеге өсіп, 48,0 трлн 
теңгеге жетті. 

 2026 жылдың басынан бері KASE-нің ресми тізіміне 103 эмитенттің 323 атаудағы бағалы 
қағаздары енгізілді, олардың 45-і листинг рәсімінен алғаш рет өтті. 

 2026 жылғы 01 қазандағы жағдай бойынша KASE-нің сауда-саттық тізімдерінде 317 
эмитенттің 1 120 атаудағы мемлекеттік емес бағалы қағаздары болды. 

 

НЕГІЗГІ ЖОБАЛАР МЕН ІС-ШАРАЛАР  

2026 жылдың үшінші тоқсанында KASE қатысуымен бірқатар маңызды іс-шара өткізілді. 

01 шілдеде KASE Басқармасының төрағасы Ә. Мұхамеджанов Қазақстан Республикасы 
Президентінің тапсырмалары аясында Қазақстанның капитал нарығын дамыту жөніндегі негізгі 
бастамаларды талқылауға арналған, Қазақстан Республикасының Қаржы нарығын реттеу және 
дамыту агенттігі Oliver Wyman компаниясымен бірлесіп ұйымдастырған дөңгелек үстелге 
қатысты. 

08 шілдеде Биржа мен KASE клиринг орталығының делегациялары Қазақстан Республикасының 
Қаржы нарығын реттеу және дамыту агенттігімен бірлесіп Жапонияның Саппоро қаласында өткен 
ASEAN+3 облигациялар нарығы жөніндегі 46-форумға (ABMF) қатысты. Іс-шара ASEAN+3 
елдерінің орталық банктерінің, реттеушілерінің, қор биржаларының және нарықтың кәсіби 
қатысушыларының өкілдерін өңірлік борыш нарығын дамытудың өзекті мәселелерін талқылау 
үшін біріктірді. 

Тамыз айында Қазақстан қор биржасы корпоративтік әлеуметтік жауапкершілік пен тұрақты даму 
саласындағы әлемдегі ең ірі ерікті бастама – БҰҰ Жаһандық шартының (United Nations Global 
Compact) қатысушысы болды. БҰҰ Жаһандық шартына қатысу KASE-нің адам құқықтары, еңбек 
қатынастары, қоршаған ортаны қорғау және сыбайлас жемқорлыққа қарсы іс-қимыл саласындағы 
10 қағидатты ұстанатынын растайды. 

Бизнеске арнған іс-шаралар 

KASE эмитенттер, инвесторлар және капитал нарығына қатысушылар арасындағы ашық диалог 
алаңын дамытуды жалғастыруда. 2026 жылдың үшінші тоқсанында мына компаниялардың 
қатысуымен "Эмитент күні" іс-шаралары өткізілді: 



 01 шілдеде "Capital Leasing Group" ЖШС 2025 жыл мен 2026 жылдың бірінші тоқсанындағы 
қызмет нәтижелерін, негізгі қаржылық көрсеткіштерін, лизингтік бизнестің дамуын, 
компанияның облигация шығарылымдарын және одан әрі өсу перспективаларын 
таныстырды. 

 03 шілдеде Биржа алаңында "Garanti Leasing" ЖШС компанияның қаржылық көрсеткіштері, 
бизнесті одан әрі дамыту жоспарлары, облигациялар шығару арқылы қаржыландыру тарту 
мәселелері және Қазақстандағы лизинг нарығының даму перспективалары туралы 
баяндады. 

 02 қыркүйекте "ҚазТрансОйл" компаниясы бірінші жартыжылдықтағы негізгі көрсеткіштерін 
таныстырды. 

 10 қыркүйекте BASS Gold компаниясы негізгі көрсеткіштері мен даму стратегиясын 
таныстырды. 

04 қыркүйекте KASE мен Исламдық қаржы және бизнес қауымдастығы (AIFB) исламдық 
қаржыландыру және капитал нарығы саласындағы ынтымақтастық туралы меморандумға қол 
қойды. Құжат исламдық қаржы құралдарын дамыту, сараптамалық тәжірибе алмасу, нарық 
қатысушыларының хабардарлығын арттыру және бірлескен сараптамалық бастамаларды іске 
асыру мәселелері бойынша тараптардың өзара іс-қимылын көздейді. 

Қыркүйек айында KASE мен Қазақстанның KazLeasing лизингтік компаниялар қауымдастығы 
ынтымақтастық туралы меморандумға қол қойды. Капитал нарығы арқылы лизингтік 
компанияларды қаржыландырудың жаңа мүмкіндіктерін дамыту жоспарланып отыр. 

08 қыркүйекте SME Qadam Bonds жобасы аясындағы практикалық сессияда бизнес өкілдері 
KASE, iKapitalist және Еуропалық қайта құру және даму банкінің сарапшыларымен бірлесіп 
нарыққа шығу және облигациялар шығаруға дайындалудың практикалық аспектілерін талқылады. 

23 қыркүйекте Ақтөбе қаласында Ақтөбе облысының шағын және орта бизнес өкілдерімен 
"Капитал нарығы және шағын және орта бизнеске арналған өсу (қаржыландыру) құралдары" 
тақырыбында кездесу өткізілді. Іс-шараға KASE, "DAMU" қоры, Еуропалық қайта құру және даму 
банкі және BCC Invest спикерлері қатысты. 

Оқыту материалдары  

07 шілдеде KASE Академиясы KIMEP University студенттеріне арналған "Қазақстан қор 
биржасының жұмыс істеу тетіктері мен ерекшеліктері" тақырыбында білім беру дәрісін өткізді. Іс-
шара барысында қатысушылар Қазақстан қор нарығының жұмыс істеуінің негізгі аспектілерімен 
және оны дамытудағы KASE рөлімен танысты. 

15 шілдеде KASE Академиясы Learning Management System (LMS) білім беру платформасын – 
құрылымдалған курстарды, практикалық тапсырмаларды, білімді бағалау жүйесін және ыңғайлы 
форматта оқуға арналған мобильді қолданбаны біріктіретін заманауи онлайн оқыту экожүйесін 
таныстырды. 

28 тамызда KASE-де "Облигациялар портфелі немесе мен айына 1 000 000 теңге пассивті кіріс 
табуға қалай бара жатырмын?" тақырыбында семинар өтті. Спикер ретінде қаржы шолушысы 
Батырхан Елемес сөз сөйлеп, инвестициялауды жаңадан бастаушылардың негізгі қателерін атап 
өтті. 

02 қыркүйекте KASE-де "Инвестордың салығы – 2026: нені, қашан және қалай декларациялау 
керек?" тақырыбында семинар өтті. Салық және қаржылық қауіпсіздік жөніндегі сарапшы Дмитрий 
Казанцев инвестордың қандай жағдайларда 270.00 нысанын тапсыруы қажет екенін, 
декларацияда қандай кіріс көрсетілуге тиіс екенін және салық төлеу міндеттемесі қашан 
туындайтынын түсіндірді. 

07 қыркүйекте Crossbridge Advisors компаниясының негізін қалаушы әрі басшысы, халықаралық 
капитал нарықтары мен биржалық инфрақұрылым саласында көпжылдық тәжірибесі бар 
сарапшы Jason L. Paltrowitz қатысуымен Global Settlement & Post-Trade Infrastructure семинары 
ұйымдастырылды. 



Халықаралық ынтымақтастық 

07 шілдеде KASE қытайлық институционалдық инвесторларға Қазақстан капитал нарығының 
мүмкіндіктері мен оның дамуының негізгі көрсеткіштерін таныстырды. Презентация барысында 
қатысушыларға KASE-нің елдің қаржы жүйесіндегі рөлі, заманауи биржалық инфрақұрылым және 
халықаралық инвесторларға арналған мүмкіндіктер туралы айтылды. 

17 шілдеде KASE мен Pakistan Stock Exchange (PSX) Қазақстан мен Пәкістанның капитал 
нарықтары арасындағы өзара іс-қимылды дамытуға бағытталған ынтымақтастық туралы 
меморандумға қол қойды. Серіктестік екі елдің эмитенттері, инвесторлары және нарықтың кәсіби 
қатысушылары үшін жаңа мүмкіндіктер беріп, мемлекеттер арасындағы экономикалық 
байланысты одан әрі нығайтуға үлес қосады. 

20 шілдеде KASE мен CGE Sustainability Assessment and Software Services JSC (CGE Evaluation) 
Қазақстандағы тұрақты қаржыландыру нарығын одан әрі дамытуға және қазақстандық 
эмитенттердің тәуелсіз сыртқы бағалау қызметтерін пайдалану мүмкіндіктерін кеңейтуге 
бағытталған өзара ынтымақтастық туралы меморандумға қол қойды. 

Іске асырылған жобалар 

2026 жылғы 01 шілдеден бастап KASE Қазақстан Республикасының резиденттері ішкі нарықта 
орналастырған корпоративтік облигациялардың жиынтық номиналды құнын есептеуді бастады. 
Көрсеткіш мәні күн сайын жұмыс күндері Астана қаласы уақытымен сағат 17:30-да есептеліп, 
KASE интернет-ресурсындағы "Индекстер – Қор нарығы – Корпоративтік облигациялар" бөлімінде 
жарияланады. 

31 шілдеде KASE цифрлық активтерді (ЦА) және цифрлық қаржы активтерін (ЦҚА) шығаруға, 
есепке алуға және олармен сауда-саттық жүргізуге арналған инфрақұрылым – Digital Assets 
Platform (DAP) платформасын таныстырды. ЦА және ЦҚА нарығы KASE үшін валюталық, қор 
және мерзімді нарықтармен қатар жаңа бағытқа айналады. Биржаның міндеті – кәсіби 
қатысушыларға цифрлық құралдарға жылдам, қауіпсіз және реттелетін қолжетімдікті қамтамасыз 
ету. 

2026 жылғы 01 тамыздан бастап Биржа мүшелеріне колокация қызметі қолжетімді болды. Оның 
аясында клиенттерге қатысушының серверлік жабдығын KASE деректерді өңдеу орталығында, 
Биржаның сауда-клирингілік инфрақұрылымына тікелей жақын жерде орналастыру мүмкіндігі 
беріледі. 

АКЦИЯЛАР НАРЫҒЫ  

Жыл басынан бері акциялар нарығының капиталдандырылуы 23,1 % немесе 9,0 трлн теңгеге өсіп, 

48,0 трлн теңгеге (109,3 млрд USD) жетті. Бұл ретте 2026 жылдың үшінші тоқсанының 

қорытындысы бойынша акциялар нарығының капиталдандырылуы 1 % немесе 447,0 млрд 

теңгеге өсті.  

2026 жылғы қыркүйектің соңындағы жағдай бойынша KASE-нің сауда-саттық тізімдерінде 72 

эмитенттің 85 атаудағы акциялары, оның ішінде листингілік емес бағалы қағаздар секторында екі 

компанияның екі атаудағы акциялары болды.  

2026 жылдың тоғыз айында акциялар секторындағы сауда-саттық тек қайталама нарықта өтті. 

KASE-де жасалған сауда-саттықтың жиынтық көлемі 292,0 трлн теңгені құрап, 2025 жылдың тоғыз 

айымен салыстырғанда 20,0% немесе 48,6 трлн теңгеге ұлғайды. 1 күнде жасалған сауда-

саттықтың орташа көлемі 1,6 млрд теңге, мәмілелердің орташа күндік саны 9 627, бір мәміленің 

орташа көлемі 165,7 мың теңге болды. 

Қайталама нарықтағы инвесторлардың негізгі санаттары арасында жеке тұлғалардың үлесі 
акциялармен жасалған мәмілелердің жалпы айналымының 51,7 %-ын құрады. Банктердің үлесі 
0,4 %, брокерлік-дилерлік ұйымдардың үлесі 18,0 %, басқа институционалдық инвесторлардың 
үлесі 3,5 %, өзге заңды тұлғалардың үлесі 26,5 % болды. Бейрезиденттердің қатысу үлесі 10,0 % 
деңгейінде бағаланады. 

 



KASE ИНДЕКСІ  

Жыл басынан бері KASE индексі 10,9 % өсіп, 7 795,44 пунктке жетті. 2026 жылдың үшінші 
тоқсанында KASE индексі 1,1 % өсті. 28 тамыздағы сауда-саттық қорытындысы бойынша индекс 
8 131,71 тармақ деңгейінде кезекті тарихи ең жоғары мәніне жетті.  

Тоғыз айда индекстік акциялармен жасалған мәмілелердің жалпы көлемі 203,3 млрд теңгені 
құрады. Сауда-саттықтың ең көп көлемі "Қазақстан Халық Банкі" АҚ-тың жай акцияларына 
қатысты болды (45,8 млрд теңге, индекстік акциялармен жасалған сауда-саттықтың жалпы 
көлемінің 22,5%)*.  

KASE өкілдік тізіміне кіретін акциялардың бағасының өзгеруі 

Эмитент 
Сауда-
саттық 
коды 

1 акцияның бағасы, теңге 
Сауда-саттық көлемі*, млн 

теңге 

01.10.26 01.01.26 Δ, % 9А 2026 9А 2025 Δ 

""ҚазМұнайГаз” ҰК” АҚ KMGZ 35 799,99 21 720,00     +64,8  33 877,5 22 744,4 +11 133,1 

"ҚазТрансОйл” АҚ KZTO 1 305,00 950,00 
     

+37,4  
17 779,1 9 930,6 +7 848,5 

Kaspi.kz АҚ KSPI 42 880,78 40 390,00      +6,2  14 180,0 9 638,7 +4 541,3 

"Қазатомөнеркәсіп" 

ұлттық атом компаниясы" 
АҚ 

KZAP 29 380,00 28 059,00  +4,7  39 153,4 14 289,4 +24 864,1 

"Банк ЦентрКредит" АҚ CCBN 4 845,99 4 660,00      +4,0  17 029,9 21 779,0 -4 749,1 

"Қазақтелеком" АҚ KZTK 44 548,01 43 390,00       +2,7  6 751,6 28 766,7 -22 015,1 
"Қазақстан Халық Банкі" 
АҚ 

HSBK 376,30 371,59      +1,3  45 835,5 38 054,3 +7 781,2 

"KEGOC” АҚ KEGC 1 517,00 1 555,00       -2,4  8 037,4 8 188,2 -150,8 

"Кселл" АҚ KCEL 3 164,05 3 383,00       -6,5  7 234,5 15 260,8 -8 026,3 

"Эйр Астана" АҚ AIRA 670,10 909,98     -26,4  13 445,3 10 388,1 +3 057,1 

* ірі мәмілелерді және тұрақты емес сипаттағы мәмілелерді есепке алмағанда 

Индекстік тізімге кіретін он компанияның жетеуі 2026 жылдың тоғыз айын өсіммен аяқтады.  

Өсім көшбасшылары – мұнай-газ секторы өкілдерінің акциялары. "ҚазМұнайГаз" ҰК" АҚ жай 

акциялары 64,8 % қымбаттады. S&P Global Ratings халықаралық рейтинг агенттігі "ҚазМұнайГаз" 

ұлттық компаниясы" АҚ-тың халықаралық шәкіл бойынша ұзақмерзімді кредиттік рейтингін 

"Тұрақты” деген болжаммен "BBB-" деңгейінен "BBB" деңгейіне дейін көтерді. 2026 жылдың 

бірінші жартыжылдығындағы шоғырландырылған қаржылық нәтижелерге сәйкес компанияның 

түсімі 23,7 % өсіп, 5,6 трлн теңгеге, таза пайдасы 69,1 % өсіп, 903,8 млрд теңгеге жетті. 2026 

жылдың бірінші жартыжылдығындағы өндірістік нәтижелерге сәйкес мұнай мен газ конденсатын 

өндіру көлемі 4,6 % төмендеп, 12,4 млн тоннаны құрады, ал мұнай тасымалдау көлемі 4 % өсіп, 

43,3 млн тоннаға жетті. 

"ҚазТрансОйл" АҚ жай акциялары 37,4 % қымбаттады. "ҚазТрансОйл" АҚ-тың 2026 жылдың 

бірінші жартыжылдығындағы шоғырландырылған қаржылық нәтижелеріне сәйкес компанияның 

түсімі 10,3 % өсіп, 179,9 млрд теңге, таза пайдасы 33,4 % өсіп, 29,4 млрд теңге болды. 

Жыл басынан бері Kaspi.kz АҚ акциялары 6,2 % қымбаттады. Kaspi.kz АҚ акционерлерінің 

кезектен тыс жалпы жиналысы 2026 жылдың екінші тоқсаны үшін жай акциялар бойынша бір 

акцияға 1 000 теңге мөлшерінде дивиденд төлеу туралы шешім қабылдады. Fitch Ratings 

халықаралық рейтинг агенттігі шетелдік және ұлттық валютадағы эмитент дефолтының 

ұзақмерзімді рейтингтерін "BBB-" деңгейінде, сондай-ақ эмитент дефолтының қысқамерзімді 

рейтингтерін "F3" деңгейінде растады, болжам – "Тұрақты". 2026 жылдың бірінші 

жартыжылдығындағы шоғырландырылған қаржылық нәтижелерге сәйкес компанияның түсімі 23 

% өсіп, 2,2 трлн теңге, ал таза пайдасы 510,8 млрд теңге болды. 

"Қазақстан Халық Банкі" АҚ жай акциялары 1,3 % қымбаттап, 376,30 теңге болды. "Қазақстан 

Халық Банкі" АҚ-тың 2026 жылдың бірінші жартыжылдығындағы шоғырландырылған қаржылық 

нәтижелеріне сәйкес банктің таза пайдасы 15,3 % төмендеп, 447,6 млрд теңгені құрады, ал таза 

пайыздық маржа 6,8 %-ға дейін төмендеді. Банк акционерлерінің кезектен тыс жалпы жиналысы 

2025 жыл үшін бір жай акцияға 28,09 KZT мөлшерінде дивиденд төлеуді бекітті. Fitch Ratings 

халықаралық рейтинг агенттігі Halyk Bank-тің шетелдік және ұлттық валютадағы эмитент 

дефолтының ұзақмерзімді рейтингтерін "BBB-" деңгейінде растады, болжам – "Тұрақты". 

Сондай-ақ Moody's Ratings халықаралық рейтинг агенттігі Halyk Bank-тің ұлттық және 

шетелдік валютадағы депозиттерінің ұзақмерзімді рейтингтерін "Baa1" деңгейінде 



растады, болжам – "Тұрақты". S&P Global Ratings халықаралық рейтинг агенттігі Halyk Bank 

эмитентінің ұзақмерзімді кредиттік рейтингі бойынша болжамды "Тұрақтыдан" "Позитивтіге" 

өзгертті. Бұл ретте агенттік "BBB-/A-3" деңгейіндегі рейтингтерді, сондай-ақ ұлттық шәкіл 

бойынша "kzAAA" рейтингін растады. 

"KASE GLOBAL" СЕКТОРЫ 

2026 жылғы қыркүйектің соңында "KASE Global" секторында 73 шетелдік эмитенттің 82 бағалы 
қағазы, оның ішінде 54 атаудағы акция, шетелдік эмитенттердің 25 ETF-і және үш депозитарлық 
қолхат болды. 

2026 жылдың тоғыз айында "KASE Global" секторында жасалған сауда-саттық көлемі 232,9 млрд 
теңгені құрады, бұл өткен жылдың сәйкес кезеңімен салыстырғанда 2,4 есе немесе 137,8 млрд 
теңгеге артық. 1 күнде жасалған сауда-саттықтың орташа көлемі 1 272,8 млн теңге, мәмілелердің 
орташа күндік саны 1 540, бір мәміленің орташа көлемі 826,8 мың теңге болды.  

Тоғыз ай ішінде сауда-саттықтың ең үлкен көлемі мына акциялармен және ETF-пен жасалды: 

 ProShares Bitcoin Strategy ETF (BITO_KZ) – жалпы сомасы 28,1 млрд теңгеге 42 828 мәміле; 

 Intel Corporation (INTC_KZ) – жалпы сомасы 25,7 млрд теңгеге 21 926 мәміле; 

 Advanced Micro Devices (AMD_KZ) – жалпы сомасы 21,5 млрд теңгеге 16 426 мәміле. 

Инвесторлардың негізгі санаттары арасында жеке тұлғалардың үлесі 30,0 %, банктердің үлесі 0,9 

%, брокерлік-дилерлік ұйымдардың үлесі 19,2 %, басқа институционалдық инвесторлардың үлесі 

0,1 %-дан аз, өзге заңды тұлғалардың үлесі 49,8 % болды. Бейрезиденттердің қатысу үлесі 0,4 % 

деңгейінде бағаланады. 

КОРПОРАТИВТІК ОБЛИГАЦИЯЛАР 

2026 жылдың тоғыз айының қорытындысы бойынша KASE-де сауда-саттық жасалған 
корпоративтік борыш көлемі 1,4 % немесе 233,7 млрд теңгеге өсіп, 16,5 трлн теңгені (37,5 млрд 
USD) құрады. Бұл ретте 2026 жылдың үшінші тоқсанында корпоративтік борыш көлемі 1,8 % 
немесе 308,3 млрд теңгеге өсті. 

2026 жылғы 01 қазандағы жағдай бойынша KASE-нің сауда-саттық тізімдерінде 178 эмитенттің 
866 корпоративтік облигация шығарылымы болды. Жыл басынан бері KASE-нің ресми тізіміне 83 
эмитенттің (оның ішінде 28 жаңа) 285 облигация шығарылымы енгізілді, оның ішінде 2026 жылдың 
үшінші тоқсанында 45 эмитенттің (оның ішінде 9 жаңа) 135 облигация шығарылымы листинг 
рәсімінен өтті. 

KASE_BMY индексі (негізгі алаңдағы корпоративтік облигациялар кірістілігінің индексі) жыл 
басынан бері 19 б.п.-ке төмендеп, жылдық 16,31 % деңгейіне жетті. 

2026 жылдың тоғыз айында жасалған сауда-саттықтың жиынтық көлемі 5,5 трлн теңге болып, 
2025 жылдың сәйкес кезеңімен салыстырғанда 45,7 % немесе 1,7 трлн теңгеге өсті. Сауда-
саттықтың орташа күндік көлемі 30,2 млрд теңге (қайталама нарықта – 5,4 млрд теңге), 
мәмілелердің орташа күндік саны 1 289 мәміле (қайталама нарықта – 1 247 мәміле), бір мәміленің 
орташа көлемі 23,4 млн теңге (қайталама нарықта – 4,3 млн теңге) болды. 

2026 жылдың тоғыз айында 63 эмитент жалпы сомасы 4,5 трлн теңгеге 186 облигация 
шығарылымын орналастырды, бұл өткен жылдың сәйкес кезеңіндегі көрсеткіштен 49,9 % жоғары. 

Оның ішінде үшінші тоқсанда 2,3 трлн теңге тартылды, 41 эмитент өз облигацияларының 
85 шығарылымын орналастырды: 

Эмитент Шығарылым 
саны 

Номиналдың 
валютасы 

Тартылған 
қаражат 

көлемі, млрд 
KZT 

Кірістілік Өтеуге 
дейінгі 

мерзім 

"Самұрық-Қазына” ұлттық әл-
ауқат қоры” АҚ 

5 KZT 273,7 
1,00% 

+TONIA TCI 
15 

"Bereke Bank" АҚ (Lesha Bank 

LLC (Public) ЕБ) 
3 KZT 200,0 

0,40-0,50% 
+ҚРҰБ базалық 

мөлшерлемесі 

0,8-2,3 

"Қазақстан Тұрғын үй 
компаниясы" АҚ 

3 KZT 150,0 16,10%-16,50% 4,0-5,0 

"Бәйтерек" ұлттық 
инвестициялық холдингі" АҚ 

2 KZT 110,5 15,90%-15,95% 5,0 

1 USD 15,4 5,45% 6,8 



"Altyn Bank" АҚ (China Citic 

Bank Corporation Limited 
Еншілес банкі) 

1 KZT 100,0 16,50% 3,0 

“Отбасы банк” тұрғын үй 
құрылыс жинақ банкі” АҚ 

1 KZT 100,0 17,45% 5,0 

"Қазақстан Халық Банкі" АҚ 2 KZT 96,2 15,74%-16,50% 0,2 

"Қазақстанның орнықтылық 
қоры" АҚ 

9 KZT 85,5 15,18%-16,20% 1,0-2,0 

"Bank RBK” Банкі” АҚ 1 KZT 40,0 17,25% 3,0 

“Өнеркәсіпті дамыту қоры” АҚ 2 KZT 40,0 16,15% 5,0 

"TRANZIT TRANS LOGISTICS" 

ЖШС 
1 KZT 10,0 20,00% 3,0 

1 USD 13,8 10,00% 3,0 

“Аграрлық несие 
корпорациясы” АҚ 

1 KZT 15,0 17,50% 0,8 

"TAS FINANCE GROUP" (ТАС 
ФИНАНС ГРУПП) МҚҰ” ЖШС 

2 KZT 11,8 22,00% 2,0-2,5 

"Шинхан Финанс" микроқаржы 

ұйымы” ЖШС 
1 KZT 10,0 17,25% 2,0 

"Home Credit Bank" АҚ ("Forte 
Bank" АҚ ЕБ) 

3 KZT 9,4 17,50%-17,75% 1,0-3,0 

"Қазақстан даму банкі" АҚ 1 KZT 1,2 15,00% 7,0-7,0 

 1 USD 5,7 5,45% 3,7 

BI Development Ltd. жеке 

компаниясы 
2 USD 6,0 7,50%-7,75% 2,0-3,0 

"Тойота Файнаншл Сервисез 
Қазақстан” МҚҰ” ЖШС 

1 KZT 5,0 16,95% 4,0 

"Лизинг Групп" АҚ 3 USD 1,7 10,50% 0,3-1,0 

 3 KZT 0,4 22,00% 0,3-1,0 

"MyCar Finance” МҚҰ” ЖШС 1 KZT 1,8 21,00% 1,8 

"QARABULAQ GOLD" ЖШС 1 USD 1,6 10,00% 1,9 

"BI Property" ЖШС 1 KZT 1,5 19,75% 2,0 

"Fincraft Group” ЖШС 1 USD 0,4 11,00% 1,0 

"Скулбас" ЖШС 1 USD 0,3 11,00% 3,0 

"Capital Leasing Group (Капитал 
Лизинг Груп)" ЖШС 

2 KZT 0,3 22,50% 3,0 

"Eurasia Building-British" ЖШС 1 KZT 0,3 30,00% 1,9 

"BASS Gold” ЖШС 1 USD 0,1 10,50% 2,9 

 

2026 жылдың тоғыз айында инвесторлардың негізгі санаттары бөлінісінде корпоративтік 
облигациялардың бастапқы нарығында банктердің үлесі 16,0 %, брокерлік-дилерлік ұйымдардың 
үлесі 1,4%, басқа институционалдық инвесторлардың үлесі 22,9%, өзге заңды тұлғалардың үлесі 
58,5%, жеке адамдардың үлесі 1,2% болды. Корпоративтік облигациялардың бастапқы 
нарығындағы бейрезиденттердің үлесі 3,2%. 

2026 жылдың тоғыз айында корпоративтік облигациялардың қайталама нарығындағы сауда-
саттық көлемі 2025 жылдың сәйкес кезеңімен салыстырғанда 29,3 % немесе 222,5 млрд теңгеге 
өсіп, 981,3 млрд теңгеге жетті. 2026 жылдың үшінші тоқсанында сауда-саттық көлемі 429,6 трлн 
теңге болып, 2026 жылдың екінші тоқсанымен салыстырғанда 15,9 % өсті. 

2026 жылдың тоғыз айында корпоративтік облигациялардың қайталама нарығындағы 
инвесторлардың негізгі санаттары бөлінісінде банктердің үлесі 19,6 %, брокерлік-дилерлік 
ұйымдардың үлесі 3,1 %, басқа институционалдық инвесторлардың үлесі 12,3 %, өзге заңды 
тұлғалардың үлесі 51,1 %, жеке адамдардың үлесі 13,9 % болды. Бейрезиденттердің үлесі – 
12,7%. 

 



МЕМЛЕКЕТТІК БАҒАЛЫ ҚАҒАЗДАР (МБҚ) 

2026 жылдың тоғыз айының қорытындысы бойынша KASE-де сауда-саттық жасалатын 
мемлекеттік борыштың сомасы жыл басынан бері 14,8 % немесе 4,7 трлн теңгеге өсіп, 36,6 трлн 
теңге (83,3 млрд USD) болды. 2026 жылдың үшінші тоқсанында мемлекеттік борыш көлемі 1 % 
немесе 331,2 млрд теңгеге ұлғайды. 

KASE-де МБҚ-мен жасалған сауда-саттықтың жиынтық көлемі 8,4 трлн теңгені құрап, 2025 
жылдың сәйкес кезеңімен салыстырғанда 23,0% немесе 1,6 трлн теңгеге ұлғайды. Сауда-
саттықтың орташа күндік көлемі 45,6 млрд теңге (қайталама нарықта – 12,1 млрд теңге), 
мәмілелердің орташа күндік саны 24 мәміле (қайталама нарықта – 18 мәміле), бір мәміленің 
орташа көлемі 1,9 млрд теңге (қайталама нарықта – 0,7 млрд теңге) болды. 

Мемлекеттік бағалы қағаздардың бастапқы нарығындағы сауда-саттық көлемі 16,8 % немесе 
883,8 млрд теңгеге өсіп, 6,1 трлн теңгеге жетті. Оның ішінде 576,2 млрд теңгені мемлекеттік 
бағдарламаларды іске асыру шеңберіндегі іс-шараларды қаржыландыру мақсатында 17 
облыстың, Астана және Шымкент қалаларының әкімдіктері жылдық 0,35–19,15 % 
мөлшерлемемен тартты. Қаржы министрлігі жылдық 13,88–19,18 % мөлшерлемемен 5,6 трлн 
теңге тартты (28 МЕКАМ шығарылымы орналастырылды).  

2026 жылдың үшінші тоқсанында орналастыру көлемі 2,6 трлн теңгені құрады, бұл 2026 жылдың 
екінші тоқсанында орналастырылған көлемнен 39,2 % көп. Оның ішінде әкімдіктер 308,5 млрд 
теңге, ал Қаржы министрлігі 2,3 трлн теңге тартты. Қаржы министрлігінің орналастыру 
аукциондарындағы мөлшерлемелер жылдық 13,88–18,95 % аралығында қалыптасты. 

Қайталама нарықтағы сауда-саттық көлемі 44,3 % немесе 678,5 млрд теңгеге артып, 2,2 трлн 
теңгені құрады. Ұлттық Банктің ноталарымен қайталама нарықта жасалған сауда-саттық үлесі 
жалпы сауда-саттық көлемінің 15,3%-н немесе  337,8 млрд теңге, МЕКАМ үлесі 74,7% немесе 1,6 
трлн теңге, Қазақстан Республикасының еурооблигациялар үлесі 5,2% немесе 115,9 млрд теңге 
болды. Қалған көлем шет мемлекеттердің мемлекеттік бағалы қағаздарымен жасалған 
мәмілелерге тиесілі болып, 4,8 % немесе 106,6 млрд теңгені құрады. 

2026 жылдың үшінші тоқсанында қайталама нарықтағы МБҚ сауда-саттығының көлемі 896,8 млрд 
теңгені құрап, 2026 жылдың екінші тоқсанындағы қайталама нарықтағы сауда-саттық көлемімен 
салыстырғанда 29,9 % өсті. Бұл ретте қайталама нарықтағы Ұлттық Банк ноталарымен жасалған 
сауда-саттықтың үлесі сауда-саттықтың жалпы көлемінің 12,3 %-ын немесе 110,0 млрд теңгені, 
МЕКАМ үлесі 78,8 %-ын немесе 706,5 млрд теңгені, Қазақстан Республикасының 
еурооблигацияларының үлесі 3,7 %-ын немесе 32,8 млрд теңгені құрады. Қалған көлем шет 
мемлекеттердің мемлекеттік бағалы қағаздарымен жасалған мәмілелерге тиесілі болып, 5,3 % 
немесе 47,5 млрд теңгені құрады. 

2026 жылдың тоғыз айында МБҚ қайталама нарығындағы инвесторлардың негізгі санаттары 
бөлінісінде банктердің үлесі 48,3 %, брокерлік-дилерлік ұйымдардың үлесі 3,2 %, басқа 
институционалдық инвесторлардың үлесі 18,0 %, өзге заңды тұлғалардың үлесі 29,2 %, жеке 
адамдардың үлесі 1,3 % болды. Бейрезиденттердің үлесі – 20,9%. 

ХАЛЫҚАРАЛЫҚ ҚАРЖЫ ҰЙЫМДАРЫНЫҢ (ХҚҰ) ОБЛИГАЦИЯЛАРЫ 

Есепті кезеңнің соңында KASE-нің сауда-саттық тізімдерінде жеті халықаралық қаржы ұйымының 
60 облигация шығарылымы болды: Еуразиялық даму банкінің 24 шығарылымы, Азия даму 
банкінің 15 шығарылымы, Еуропалық қайта құру және даму банкінің 12 шығарылымы, 
Халықаралық қайта құру және даму банкінің төрт шығарылымы, Халықаралық қаржы 
корпорациясының екі шығарылымы, Еуропалық инвестициялық банктің екі шығарылымы және 
Жеке секторды дамыту жөніндегі ислам корпорациясының бір шығарылымы. 

2026 жылдың басынан бері ресми тізімге екі халықаралық қаржы ұйымының 16 облигация 
шығарылымы енгізілді: Еуразиялық даму банкінің 12 шығарылымы және Азия даму банкінің төрт 
шығарылымы.  

Өткен кезеңде сауда-саттық көлемі 527,9 млрд теңгені құрады, бұл өткен жылдың сәйкес кезеңінің 
нәтижесінен 63,0 % немесе 204,0 млрд теңгеге көп.  

Бастапқы нарықта сауда-саттық көлемі 406,7 млрд теңгені құрап, 2025 жылдың сәйкес кезеңімен 
салыстырғанда 49,0 % немесе 133,7 млрд теңгеге өсті. Үшінші тоқсанның қорытындысы бойынша 
орналастыру көлемі 126,3 млрд теңгені құрады. Барлығы екі эмитенттің алты облигация 
шығарылымы орналастырылды: 

• Азия даму банкі өтеуге дейінгі мерзімі 3,1–4,8 жыл және жылдық кірістілігі 14,55–14,90 % 

болатын халықаралық облигациялардың үш шығарылымын орналастыру арқылы 42,8 млрд 

теңге тартты; 



• Еуразиялық даму банкі облигациялардың үш шығарылымын орналастырып:  

• өтеу мерзімі үш ай және өтеуге дейінгі кірістілігі жылдық 15,50–16,00 % болатын екі 

облигация шығарылымын орналастыру арқылы 61,2 млрд теңге; 

• өтеуге дейінгі мерзімі бір ай және жылдық кірістілігі 10,00 % болатын облигацияларды 

орналастыру арқылы 4,0 млрд рубль (22,3 млрд KZT баламасында) тартты. 

2026 жылдың тоғыз айында бастапқы нарықтағы инвесторлардың негізгі санаттары бөлінісінде 
банктердің үлесі 58,3 %, брокерлік-дилерлік ұйымдардың үлесі 0,5 %, басқа институционалдық 
инвесторлардың үлесі 9,1 %, өзге заңды тұлғалардың үлесі 31,5 %, жеке адамдардың үлесі 0,6 % 
болды. Бейрезиденттердің үлесі – 0,3%.  

Қайталама нарықтағы сауда-саттық көлемі 121,2 млрд теңге болды, бұл өткен жылдың сәйкес 
кезеңімен салыстырғанда 2,4 есе немесе 70,3 млрд теңгеге көп.  

2026 жылдың тоғыз айында қайталама нарықтағы инвесторлардың негізгі санаттары бөлінісінде 
банктердің үлесі 60,7 %, брокерлік-дилерлік ұйымдардың үлесі 0,6 %, басқа институционалдық 
инвесторлардың үлесі 2,0 %, өзге заңды тұлғалардың үлесі 34,4 %, жеке адамдардың үлесі 2,3 % 
болды. Бейрезиденттердің қатысу үлесі 50,1 % деңгейінде бағаланады. 

ИНВЕСТИЦИЯЛЫҚ ҚОРЛАРДЫҢ ПАЙЛАРЫ 

2026 жылғы 01 қазандағы жағдай бойынша "Инвестициялық қорлардың бағалы қағаздары" 
секторында алты басқарушы компанияның басқаруындағы инвестициялық пай қорларының 19 
құралы және екі ETF болды. 

Есепті кезеңде сауда-саттық көлемі 10,6 млрд теңгені құрады, бұл өткен жылдың сәйкес 
кезеңіндегі нәтижеден 14,8 % немесе 1,8 млрд теңгеге төмен.  

Инвесторлардың негізгі санаттары бөлінісінде жеке адамдардың үлесі 62,1 %, брокерлік-дилерлік 
ұйымдардың үлесі 29,9 %, басқа институционалдық инвесторлардың үлесі 2,8 %, өзге заңды 
тұлғалардың үлесі 5,2 % болды. Бейрезиденттердің қатысу үлесі 1,4 % деңгейінде бағаланады. 

ТУЫНДЫ БАҒАЛЫ ҚАҒАЗДАР  

2026 жылғы 01 қазандағы жағдай бойынша KASE-нің ресми тізімінде базалық активтері 
"Қазатомөнеркәсіп" ҰАК" АҚ, "Қазақстан Халық жинақ банкі" АҚ, Kaspi.kz АҚ және "Эйр Астана" АҚ 
жай акциялары болып табылатын төрт шығарылымның жаһандық депозитарлық қолхаттары 
болды.  

KASE-де жасалған сауда-саттықтың жиынтық көлемі 4,7 млрд теңгені құрап, 2025 жылдың тоғыз 
айымен салыстырғанда 32,8% немесе 2,3 млрд теңгеге азайды.  

Инвесторлардың негізгі санаттары бөлінісінде жеке адамдардың үлесі 33,9%, брокерлік-дилерлік 
ұйымдардың үлесі 16,9%, өзге заңды тұлғалардың үлесі 49,2% болды. Бейрезиденттердің үлесі 
– 15,1%. 

ШЕТЕЛ ВАЛЮТАСЫ НАРЫҒЫ 

2026 жылдың тоғыз айында шетел валютасы нарығындағы сауда-саттық көлемі 51,2 трлн теңге 
болды, бұл өткен жылдың сәйкес кезеңімен салыстырғанда 50,1 % немесе 17,1 трлн теңгеге көп. 
1 күнде жасалған сауда-саттықтың орташа көлемі 279,6 млрд теңге, мәмілелердің орташа күндік 
саны 2 107, бір мәміленің орташа көлемі 132,7 млн теңге болды. 2026 жылдың үшінші тоқсанында 
сауда-саттық көлемі 19,6 трлн теңгені құрап, екінші тоқсанмен салыстырғанда 13,0 % өсті. 

Төмендегі кестеде KASE-де сауда-саттық жасалатын валюта жұптарының негізгі сипаттамасы 
көрсетілген (сауда-саттық көлемінің, сауда-саттық көлеміндегі үлесінің және мәміле санының 
өзгеруі өткен жылдың сәйкес кезеңімен салыстыра отырып көрсетілген; Бағамның өзгеруі жыл 
басынан бергі шетел валютасының теңгеге қатысты орташа өлшемді биржалық бағамының 
номиналды өзгерісін көрсетеді). 

Валюта  
жұбы 

Көлемі, 
млн валюта 

бірлігі 

Сауда-саттық 
көлеміндегі 

үлесі, % 

Мәміле 
саны 

Мин. және макс. 
бағамдар, базалық 

бірлікке 
шаққандағы баға 

белгіленетін валюта 
саны  

Қыркүйектің 
соңындағы 

бағам 
(өзг.%) 

USD/KZT 81 598,9 
(+73,2 %) 

75,8% 
(+3,8 %) 

214 249 
(+81 417) 

438,25-515,50 
440,49 

(-12,9 %) 



Валюта  
жұбы 

Көлемі, 
млн валюта 

бірлігі 

Сауда-саттық 
көлеміндегі 

үлесі, % 

Мәміле 
саны 

Мин. және макс. 
бағамдар, базалық 

бірлікке 
шаққандағы баға 

белгіленетін валюта 
саны  

Қыркүйектің 
соңындағы 

бағам 
(өзг.%) 

RUB/KZT 1 375 791,8  
(+31,0 %) 

16,4% 
(-2,7 %) 

156 401 
(+126 39

8) 
5,1586-6,8991 

5,2381 
(-17,1 %) 

CNY/KZT 21 165,6  
(+89,1 %) 

2,9% 
(+0,5 %) 

6 685 
(+3 120) 

65,1420-73,7700 
65,8188 
(-8,7 %) 

EUR/KZT 760,3  
(-22,6 %) 

0,8% 
(-0,8 %) 

3 646 
(+983) 

497,72-605,29 
499,74  

(-16,0 %) 

AED/KZT 212,6 
– 

0,1% 
– 

101 
– 

120,23-134,46 
120,7384 

(-4,1 %) 

EUR/USD 1 850,8  
(+86,1 %) 

2,0% 
(+0,3 %) 

2 635 
(+1 053) 

1,1329-1,2023 
1,1355 

(-3,6 %) 

USD/CNY 2 122,7 
(+2,8 %) 

2,0% 
(-1,2 %) 

1 709 
(+772) 

6,6914-6,9813 
6,7077 

(-4,1 %) 

USD/AED 82,0 
– 

0,1% 
– 

109 
– 

3,6721-3,6742 
3,6725 

(-0,03 %) 

 

АҚША НАРЫҒЫ 

2026 жылдың тоғыз айында ақша нарығындағы сауда-саттықтың жиынтық көлемі 331,5 трлн теңге 
болып, 2025 жылдың бірінші жартыжылдығымен салыстырғанда 42,5 % немесе 98,8 трлн теңгеге 
өсті. 

04 сәуірде Қазақстан Республикасының Ұлттық Банкінің ақша-кредит саясаты жөніндегі комитеті 
базалық мөлшерлемені жылдық 16,25 % деңгейінде, пайыздық дәлізді +/– 1,00 пайыздық пункт 
деңгейінде белгілеу туралы шешім қабылдады. Сәйкесінше, өтімділік беру бойынша тұрақты 
түрде қолжетімді операциялардың мөлшерлемесі 17,25 %, ал өтімділік алу бойынша тұрақты 
түрде қолжетімді операциялардың мөлшерлемесі 15,25 % болды. 

USD/KZT валюталық своп операциялары және бір жұмыс күніне ашылған МБҚ автоматты репо 
операциялары бойынша мәміле көлемі арқылы орташа өлшемді кірістілік мәнін көрсететін 
MM_Index ақша нарығының композиттік индикаторы 2026 жылғы қыркүйектің соңына қарай 
жылдық 15,00 %-дан 14,87 %-ға дейін 13 базистік пунктке төмендеді. 

Репо операциялары нарығы 

Осы сегменттегі сауда-саттық көлемі 2026 жылдың тоғыз айында 252,1 трлн теңге болды, бұл 
2025 жылдың сәйкес кезеңіндегі көлемнен 42,8 % немесе 75,6 трлн теңгеге көп. 1 күнде жасалған 
сауда-саттықтың орташа көлемі 1 377,5 млрд теңге, мәмілелердің орташа күндік саны 740, бір 
мәміленің орташа көлемі 1 862,6 млн теңге болды. 

МБҚ-мен жасалған авторепо бойынша сауда-саттық көлемі 190,7 трлн теңге немесе репо 
операцияларының жалпы көлемінің 75,6 %, МЕБҚ-мен жасалған авторепо көлемі 56,5 трлн теңге 
немесе 22,4 %, МЕБҚ-мен жасалған тікелей репо көлемі 4,2 трлн теңге немесе 1,7 %, МБҚ-мен 
жасалған тікелей репо көлемі 82,2 млрд теңге немесе 0,03 %, КҚС-мен жасалған авторепо көлемі 
646,7 млрд теңге немесе 0,3 % болды. 

Қыркүйектің соңына қарай TONIA индикаторы (Биржада МБҚ қоржынындағы бағалы қағаздармен 
автоматты репо секторында жасалған бір жұмыс күні мерзіміне репо ашу мәмілелері бойынша 
орташа өлшемді пайыздық мөлшерлеме) 94 базистік пунктке, жылдық 17,00 %-дан 16,06 %-ға 
дейін төмендеді.  

TRION индикаторы (Биржа орталық контрагенттің қызметін пайдалана отырып клирингілік 
қызметті жүзеге асыратын МБҚ қоржынындағы бағалы қағаздармен автоматты репо секторында 
күн ішінде жасалған бір жұмыс күні мерзіміне репо ашу мәмілелері бойынша орташа өлшемді 
пайыздық мөлшерлеме) 86 базистік пунктке, жылдық 16,97 %-дан 16,11 %-ға дейін төмендеді. 



TWINA индикаторы (Биржа орталық контрагенттің қызметін пайдалана отырып клирингілік 
қызметті жүзеге асыратын МБҚ қоржынындағы бағалы қағаздармен автоматты репо секторында 
жасалған жеті жұмыс күні мерзіміне репоны ашу мәмілелері бойынша орташа сараланған 
пайыздық мөлшерлеме) 70 базистік пунктке, жылдық 17,02 %-дан 16,32 %-ға дейін төмендеді. 

Валюталық своп операциялары нарығы 

2026 жылдың тоғыз айында валюталық своп операциялары нарығындағы сауда-саттық көлемі 
79,4 трлн теңге болды, бұл 2025 жылдың сәйкес кезеңімен салыстырғанда 41,4 % немесе 23,2 
трлн теңгеге көп. 1 күнде жасалған операциялардың орташа көлемі 433,8 млрд теңге, 
мәмілелердің орташа күндік саны 110, бір мәміленің орташа көлемі 3,9 млрд теңге болды. 

Құралдар құрылымында своп сауда-саттығы көлемінің 67,9 трлн теңгесі немесе 85,6 % – USDKZT 
своптарына, 11,0 трлн теңгесі немесе 13,8 % RUBKZT своптарына, 83,5 млрд теңгесі немесе 0,1 
% EURKZT своптарына, 365,6 млрд теңгесі немесе 0,5 % EURUSD своптарына, 17,0 млрд теңгесі 
немесе 0,1 %-дан азы CNYKZT своптарына, 675,7 млн теңгесі немесе 0,1 %-дан азы – AEDKZT 
своптарына, 11,6 млн теңгесі немесе 0,1 %-дан азы USDAED своптарына тиесілі болды. 

USD/KZT USDKZT_0_001 29 967,4 62 714,2 37,7% 

 USDKZT_0_002 35 321,2 73 981,6 44,5% 
 USDKZT_1_001 302,7 651,2 0,4% 
 USDKZT _0_01W 2 078,4 4 416,0 2,6% 
 USDKZT_0_01M 255,8 548,1 0,3% 
 USDKZT_0_03M 6,6 13,9 <0,1% 

EUR/KZT EURKZT_0_001 10,2 20,2 <0,1% 
 EURKZT_1_001 8,0 14,4 <0,1% 
 EURKZT_0_002 65,4 130,0 0,1% 

RUB/KZT RUBKZT_0_001 8 547,5 1 401 041,0 10,8% 
 RUBKZT_0_002 2 122,8 343 602,2 2,7% 
 RUBKZT_1_001 317,5 53 129,4 0,4% 

CNY/KZT CNYKZT_0_001 0,3 4,2 <0,1% 
 CNYKZT_1_001 16,7 238,5 <0,1% 

EUR/USD EURUSD_0_001 0,8 1,3 <0,1% 
 EURUSD_0_002 0,6 1,0 <0,1% 
 EURUSD_1_001 364,2 654,5 0,5% 

AED/KZT AEDKZT_1_001 0,7 5,6 <0,1% 

USD/AED USDAED_1_001 0,01 0,03 <0,1% 

SWAP-1D (USD) бір күндік долларлық своп индикаторының кірістілігі жыл басынан бері 657 
базистік пунктке өсіп, қыркүйектің соңында жылдық 9,47 %-ға жетті. SWAP-2D (USD) екі күндік 
валюталық своп индикаторының кірістілігі жыл басынан бері жылдық 9,96 %-ға дейін 794 базистік 
пунктке өсті. 

ДЕРИВАТИВТЕР НАРЫҒЫ 

2026 жылғы 01 қазанда биржа нарығының осы секторында АҚШ долларының теңгеге бағамына, 
Ресей рублінің теңгеге бағамына, "Қазақстан Халық жинақ банкі" АҚ-тың жай акцияларына, 
"Қазатомөнеркәсіп" ҰАК" АҚ-тың жай акцияларына және KASE индексіне негізделген жеткізусіз 
фьючерстермен сауда-саттық қолжетімді болды. 

Тоғыз ай ішінде деривативтер нарығында доллардың теңгеге және рубльдің теңгеге қатысты 
бағамдарына негізделген фьючерстермен жалпы сомасы 2,8 млрд теңгеге 165 мәміле жасалды.  

 

 

Анықтама үшін: 

"Қазақстан қор биржасы" АҚ (KASE) – Орта Азия өңіріндегі жетекші қор биржасы. KASE 

бағалы қағаздармен жасалған сауда-саттық көлемі жөнінен ТМД биржалары арасында екінші 

орында және акция нарығын капиталдандыру көлемі жөнінен FEAS биржалары арасында 

бесінші орында (2025 жылдың қорытындысы бойынша).  

Ол – корпоративтік және мемлекеттік бағалы қағаздар, халықаралық қаржы ұйымдарының 

облигациялары, шетел валютасы, ақша нарығындағы репо және своп  операциялары, сондай-ақ 



туынды құралдар үшін әмбебап сауда-саттық алаңы. KASE – Халықаралық биржалар 

федерациясының (WFE), Еуро-Азия қор биржалары федерациясының (FEAS) және басқа да 

халықаралық және отандық кәсіби бірлестіктердің мүшесі, сондай-ақ БҰҰ-ның "Қор биржалары 

орнықты даму үшін" бастамасына қатысушы. 

Қосымша ақпарат: +7 (727) 237 5342, pr@kase.kz.  



 


